
LOU TOUNTOUN GUSTOU

ACTE 1

( Uno estudio de noutari de componho)

Lou Couarrou 

DELCOSTEL, CONTOGREL, noutari.

CONTOGREL - Oïo! Moussur Delcostèl, bous ai jomai bist omb uno caro enchipouso
coumo l’obès ohuèi. De que li o de noubèl?
DELCOSTEL - Ni o be prou, malurousoment. Soui l’ome lou pus o ponje que li acho
sus lo tèrro, otobe, tonès… Se mo religiù zo defendio pas… (fa mino de se tua) mès, lou
d’omount (quilho lou degt bol cièu) m’o dounado lo bido è guèl es mestre de lou dousta.
CONTOGREL - Coumo disès, n’es un secret per digun que quond lou boun Dièu nous
boù, som pas nostres! Mès, m’entraje qu’obès de los idèios negros...
DELCOSTEL - Que me foù possa los nuèts bloncos.
CONTOGREL - O proquo! è d’ound oquo be? Di-sès-me, som soulets, digun entendro.
E cau sab, belèu pourrai odouci bouostre mau.
DELCOSTEL - Eilas!…
CONI’OGREL - Portas biste, bous en prègue.
DELCOSTEL - Oti obès:
Moun fil Polyto qu’aimabe tont, n’ère tont fier, biùbio que per guel; per lou sober urous,
oùrio dounat moun song. E be, moun fil Polyto, be de n’en faire uno que m’entorroro
dobont ouro.
CONTOGREL - (espoùrucat). E de qu’o fach?
DELCOSTEL. - Sobès que per ocoba sos estudios de medeci, portiguèt o lo Copitalo.
Dins oquelo bilo de malur, dins oquel ifèr, dins oquel endret de perdiciù; mon efont,




